
AL POETTO SU 'DOPE BB LEAGUE' INAUGURAT SU
CAMPU DE BASKET CUN SPONSOR DOPE FACTORY

Torrat a tzitade su basket a s'abertu, torrat a Quartu su grandu isport.

E s'ocasione arribbat dae s'inauguratzione de su playground nou de su Poetto, in pessu chi torradu a
acontzare a pustis de s'acordiu de isponsorizatzione istipuladu intre su Comunu e The Dope Factory, su
concept store innovativu e anticonventzionale chi at chertu investire subra de su litorale tzitadinu,

fantastica vetrina de sa tzitade.

Unu de is obietivos de s’Amministratzione comunale est su de cualificare torra is areas isportivas
presentes in su territoriu, a su fine de torrare a is tzitadinos campos de giogu ue praticare is varias
disciplinas e agatare gasi logos de agregatzione e de sotzialidade chi de tropu tempus oramai mancant a
sa tzitade. Pro chi custu siat possibile cheret sustentare e promovere fintzas initziativas de partenariato

publicu-privadu.

Etotu cun tales presupostos calicunu mese a oe, a pustis de su traballu parente de is ufitzios de is setores
Isport, Traballos Publicos, Patrimoniu, Urbanistica e Manteniduras, fiat istadu difundidu un‘avisu
publicu de manifestatzione de interessu pro sa chirca de sponsor pro sa ricualificatzione de su campu de
basket assetiadu in s'area retrodemaniale de su Poetto. S'acordiu est istadu posca sigladu cun The Dope
Factory srl, chi at tando provididu a propias ispesas e cun afidamentu a su tres unu a s'esecutzione de is
traballos de ricualificatzione de s'istrutura subra de su lungomare. Subra de su tapete de giogu la firmat

de Tellas, nodidu street artist isolanu.

E como est giai tempus de inauguratzione, cun unu torneu de pallacanestro, amparadu dae su Comunu,
chi at a bidere sa partetzipatzione de cestisti bennidos de totu sa Sardigna. Si mutit ‘Dope BB League’ e
s'at a acumprire de su 10 a su 19 lampadas 2022. Sa prima partida est duncas in programa chenabura a
is 19 e at a essere pretzedida, a is 18.30, de unu curtziu saludu a banda de is istitutziones. Sa tzitade de
Cuartu Sant'Aleni torrat gasi a su tzentru de satentzione de is apassionados, tzelebrende sa

collaboratzione proficua intre is firmatari de s'acordiu pro s'isponsorizatzione.



Su torneu, in su cale podent giogare petzi magiorennes in possessu de tzertificadu medicu, est in
iscritzione de badas e previdet 2 girones a s'italiana e posca eliminatorias partinde dae is bator unu. In
ogni die de su torneu, in antis de su cumintzu de is partidas, sunt prevididas initziativas collaterales, che
a esempiu is garas de abilidade cestistica. No est prevididu su pagamentu de su billete e durante is garas

at a essere semper presente su servitziu sucurridu.

Un'ispatziu isportivu a s'abertu agatadu, torradu a ponnere a disponimentu de is tzitadinos, cuartesos e
de totu sa tzitade metropolitana. Ma non petzi: cun sa Dope BB League, gratzias a s'afortigamentu de sa
dimensione isportiva de sa tzitade e a sa bortat garantida subra de su movimentu cestistico regionale, at

a traere avantagiu totu I'induidu tzitadinu, cummertziale e turisticu.



